
Non Elev la

Non Lekol la

Nou entedi fomelman pou posede oswa pou itilize nenpot aparey kominikasyon pandan w
ap pran egzamen sa a. Si ou genyen oswa itilize nenpot aparey kominikasyon, menm si se
pou yon ti tan, egzamen ou an p ap valab, epi ou p ap jwenn not pou li.

Ekri non ou ak non lekol la ak lét enprimri sou liy ki anwo yo.

Yo ba ou yon fey repons apa pou kesyon ki gen repons ochwa nan Pati A, B-1,
B-2, ak D. Swiv enstriksyon siveyan an ba ou pou mete enfomasyon ki obligatwa pou
tout elev bay sou fey repons ou.

Ou feét pou reponn tout kesyon ki nan tout pati egzamen sa a. Ekri repons ou
yo pou tout kesyon ki gen repons ochwa yo, ak pou kesyon ki nan Pati B-2 ak D,
sou féy repons apa a. Ekri repons ou yo pou tout kesyon pou bay repons lib yo
direkteman nan tiliv egzamen sa a. Ou dwe ekri tout repons ou yo nan egzamen
sa a avek plim, sof pou graf ak desen yo ou kapab fe avek kreyon. Ou ka sevi ak
papye bwouyon pou prepare repons pou kesyon ou, men pa bliye ekri tout repons
ou sou fey repons lan ak nan tiliv egzamen sa a, jan yo mande ou sa.

Le w fini egzamen an, ou dwe siyen deklarasyon ki enprime sou féy repons
apa ou, pou w endike ou pa t konnen kesyon yo oswa repons yo ilegalman anvan
egzamen an epitou, ou pa t ni bay poul ni pran poul pou reponn nenpot nan
kesyon yo pandan egzamen an. Yo p ap aksepte féy repons ou an si w pa siyen
deklarasyon sa a.

Atansyon...

Ou dwe genyen yon kalkilatris kat (4) operasyon oswa yon kalkilatris syantifik pou w
itilize pandan w ap fé egzamen sa a.

PA LOUVRI TILIV EGZAMEN SA A TOUTOTAN YO PA BA OU SIYAL POU FE SA.

Pati A

Reponn tout kesyon ki nan pati sa a.

[30]

Enstriksyon (1-30): Pou chak deklarasyon oswa kesyon, ekri sou féy repons apa ou animewo mo oswa
ekspresyon ki pi byen konplete deklarasyon an oswa ki pi byen reponn kesyon an.

1 Kijan selil ki nan ové a detekte yon dmon nan
sévo a?

(1) Sévo a voye yon enfli néve nan ove a.

(2) Globil blan yo voye dmon nan ove a.

(3) Molekil resepte sou selil ove a konekte avek
Omon nan.

(4) Vakiyol ki nan ove a konekte avék omon.

2 Oganis ini-selilé yo kapab kenbe estabilite enten
paske yo
(1) gen anpil sistém oganik
(2) travay avek lot selil yo
(3) gen estrikti ki fé fonksyon lavi
(4) egzekite fotosentez pou pwodui manje

3 Yon resanblans ant imen ak anpil 16t bét milti-
selile seke yo
(1) okipe menm nich nan pifo rezo alimante
(2) konpoze avek sistem dganik
(3) gen menm sekans ADN
(4) egzekite nitrisyon ototwofik

4 Pou lanmidon kapab antre nan selil yo epi pou li
kapab itil pou ko a, li dwe
(1) absobe nan po a
(2) dekonpoze an gres ak dlo
(3) dijere an sik senp
(4) konveti an gaz kabonik ak ATP

5 Ogmantasyon seten kalite gaz nan atmosfe a
kontribiye nan pwobléem rechofman global la.
Tout gaz yo se
(1) fakte byotik
(2) fakte abyotik

(3) fakte oganik

(4)

fakté ki menase

6 Yo mete anpil pwason wouj nan yon ti akwaryom
pandan anpil jou. Pwason yo te grandi a apepre 6
santimét nan longe nan premye ane a, epi apre sa,
kwasans yo nan longe te sispann. Yo te transfere
pwason sa yo nan yon pi gwo basen. Nan basen
an, pwason wouj yo te vin pi gwo, pou rive nan
longe ki mezire apepré 25 santimet. Ki
deklarasyon ki bay pi bon eksplikasyon pou
ogmantasyon kwasans pwason ki nan basen an?
(1) Sibstans chimik ki prezan nan basen an te

ogmante kantite ADN ki nan pwason an, sa
ki lakdz ogmantasyon kwasans lan.

(2) Ekspresyon enfomasyon jenetik ki nan
pwason an te enfliyanse nan antouraj yo.

(3) Pwason ki eksprime epi ki transmét selman
karakteristik ki te pemet yo siviv nan menm
anviwonman an.

(4) Gwose pwason an te depannde rezév manje
yo selman men li pa t depannde ADN yo.

7 Ototwof yo ta ka siviv le etewotwdt yo pa kapab,
paske ototwdf yo kapab
(1) repwodui seksyeélman
(2) vin ap domi
(3) egziste san respirasyon
(4) fe manje pa yo

8 Enkapasite selil espem yo pou bouje nomalman
kapab anpeche pwodiksyon pwojeniti l& yo
nuizib pou
(1) meyoz
(2) mitoz

(3) fekondasyon
(4) diferansyasyon

9 Ki kalite mikwdb patojén ki lakoz SIDA?

(1) yon bakteri

) yon viris
) yon chanpiyon milti-selile
)

(2
(3
(4) yon alg ini-selile



10 Dyagram ki anba la a reprezante yon teknik yo itilize pou pwodui kawdt.

S N
XTI
ghid) Gwoup
. selil
Bwat petri
Plant orijinal Nouvo plant

Ki pwosesis repwodiksyon ki detemine tré ki prezan nan gwoup selil yo?

(1) meyoz (3) fekondasyon
(2) mitoz (4) diferansyasyon

11 Dyagram ki anba la a reprezante yon teknik syantifik y ap itilize jodi a.

on B
Selil imen G—’C@gi
% Selil bakteri
Selil bakteri

Syantifik yo te itilize teknik sa a pou

(1) pwodui dmon pou imen itilize nan yon pri ki pi ba pase ot metod yo

(2) pwodui patojen ki kapab viv nan imen

(3) klone selil imen avek karakteristik yo vle

(4) elimine bezwen pou pwodiksyon medikaman nan laboratwa pou imen yo

12 ADN kapab kontwole aktivite selil yo pi
direkteman le li kontwole pwosesis

(3) transpd aktif

(4) seleksyon atifisyel

(1) divizyon meyotik
(2) sentéz pwoteyin

13 Ki deklarasyon ki dekri yon efé seleksyon natirel
sou yon espés?

(1) Li fasilite lavi seéten manm espes la epi li
lakdz yon chanjman nan pwoposyon moun ki
gen tre ki adaptatif anpil.

(2) Li bay pwosesis retwo-aksyon pou manm yon
espes epi li lakoz yon chanjman nan
pwoposyon moun ki gen kontwol omeyostatik.

(3) Li fasilite repwodiksyon avek 1ot espes yo, sa
ki ogmante kantite adaptasyon diferan yo.

(4) Li ogmante konpetisyon ant popilasyon ki
okipe diferan nich yo, sa ki ogmante chans
pou espes ki mwen adapte yo disparet.

14 Vonvon fey pyebwa ki rele erab ak vonvon fey
pyebwa ki rele sol pote non yo pou kalite pyebwa
kote yo viv epi repwodui. Yo sanble idantik youn
ak lot Ie ou obseve yo, men eksperyans ki fét sou
yo montre vonvon pyebwa ki rele sodl ta mouri
grangou anvan yo manje fey pyebwa ki rele erab.
Sa a se yon egzanp espesyalizasyon ki ta
direkteman redui
(1) varyasyon
(2) konpetisyon

(3) adaptasyon
(4) replikasyon

15 Ki evenman ki ta pi ka lakoz yon chanjman nan
yon sekans jenetik ki nan yon dganis?
(1) manje séten manje ki gen anpil gres satire
egzesis fizik ki difisil anpil
ekspozisyon nan radyasyon
yon ekspozisyon toudenkou nan tanperati ki

pi frét yo

(2)
(3)
(4)

16 Pandan pwosesis respirasyon selile, eneji degaje
nan

(1) gaz kabonik

(2) atdom oksijen

(3) molekil dlo
(4) lyezon chimik

17 Yo te kreye yon nouvo vaksen epi answit yo te
teste li sou yon gwo echantiyon moun. Y ap
konsidere nouvo vaksen sa a kom yon vaksen ki
efikas si li ede prepare kd a pou batay kont fiti
envazyon le li
(1) bloke repons globil wouj yo

estimile repwodiksyon mikwob yo

bloke aksyon selil iminité yo

estimile pwodiksyon antikd yo

(2)
(3)
(4)

18 Ki ekspresyon ki reprezante korékteman yon
pwosesis repwodiksyon ki fet souvan nan imen

kote 2n egal a kantite kwomozom ki nan chak
selil ko a?
(D)n+n—>n
(2)n+n—2n

(3) n + 2n — 2n
(4) 2n + 2n — 4n

19 Yon efe dyabet san kontwol seke san an ta ka
devlope yon pH (potansyel idwojen) asidik. Kom
yon rezilta, selil yo ka pa kapab kontwole pH entén
yo. Nan selil sa yo, sa kapab lakoz yon deranjman
fonksyon katalis biyolojik yo ki rele

(3) antiko
(4) antijen

(1) anzim
(2) toksin

20 Yon pwoveb amerendyen endike, “Nou pa eritye
t& kote n ap viv la nan granparan nou yo, nou
prete li nan men pitit-pitit nou yo.” Pwoveb sa a
se yon efo pou fé nou konprann
(1) enpak nou genyen sou anviwdonman an dire
anpil jenerasyon

(2) nou dwe peye anpil lajan pou achte teren an
nan men paran nou yo

(3) sanou fe jodi a nan anviwonman an gen yon ti
enpak sou pitit nou yo

(4) aksyon imen afekte 1ot imen yo sélman

21 Selil sistém defans lan kapab reponn nan prezans
oganis ki anvayi yo paske yo rekonet

(1) antijén yo prezan nan anvayisé yo

(2) antiko yo prezan nan patojén anvayise yo

(3) Model ADN ki nan nwayo viris yo

(4) antibyotik ki degaje nan mikwob yo



22

23

24

Moun gen lafyév tifoyid, yon maladi ki lakoz
maltet, endijesyon, ak yon lafyev o, akdz bakteri
ki rele Salmonella typhi. Yon moun ki gen tifoyid
kapab transmet li ba yon 1ot moun nan dlo oswa
manje ki kontamine oswa akdz yon mank
pwopte. Depi 19yém syek la, kantite moun ki
enfekte avek maladi sa a te diminye. Ki
deklarasyon ki pi byen eksplike rezon ki fe
kantite moun ki gen maladi sa a ak lot maladi
bakteri lakoz te diminye nan dénye 100 ane yo?
(1) Syantifik yo korije jen domaje ki lakoz lafyev
tifoyid ak 1ot maladi enfektye.

(2) Ofisyel sante piblik yo pi byen kontwole
itilizasyon sibstans toksik ki lakdz maladi
sa yo

(3) Moun gen lafyev tifoyid, tankou pifo lot
maladi bakteri lakoz, akoz yon mank bon jan
nitrisyon.

(4) Abitid pesonel, tankou lave men, redui
kontaminasyon nan bakteri yo anpil.

Debwazman lakoz pi dirékteman

(1) yon ogmantasyon nan oksijén ki nan atmosfe a

(2) yon diminisyon nan ewozyon sol la

(3) yon diminisyon nan byodivesite ki nan zon
nan

(4) yon ogmantasyon nan absopsyon gaz kabonik

Nan California Mojave Desert, yon konpayi

engji ap bati yon gwo bilding eneji sole. Yo

prevwa | ap pwodui ase enéji pou 140,000 kay

epitou 1 ap diminye emisyon gaz kabonik lan

500,000 ton chak ane. Y ap bati bilding nan sou

yon sipefisi 4,050 ak te abita natirel, ki toupre

yon abri pwoteje pou yon espe toti deze.

Desizyon pou bati izin enéji sa a pi ka baze sou

(1) fason pou pwouve chanjman pozitif nan
atmosfe a mwen enpbtan pase pou pwoteje
lanati

(2) yon echanj, 1 yo konsidere nesesite pou yon
sous engji pi pwdp parapd ak pwoteksyon
yon resous natiréel

(3) paske konstwiksyon izin engji sole sa yo ap
deranje abita espas natirel la

(4) fason pou bay prev ki montre pwogre nan
teknoloji toujou gen enpak pozitif sou
anviwonman an

25 Kom yon rezilta aktivite imen, yon pousantaj
enpotan resif koralyen nan oseyan yo te domaje.
Yon tye espés pwason lanmeé depannde resif
koralyen yo pou yo viv. Anpil nan pwason sa yo ta
ka mouri. Koz ki pi direk pou lanmo pwason sa
yo se ta
(1) destwiksyon abita yo
(2) rekolt direk
(3) resiklaj eleman nitritif yo
(4) itilizasyon konbistib nikleye

26 Ki deklarasyon ki pi byen dekri wol dekonpoze
yo?

(1) Yo konveti gaz kabonik ak dlo an glikoz.

(2) Yo dekonpoze konpoze odganik yo an pwodui
1ot oganis yo itilize.

(3) Yo degaje oksijén nan atmosfe a.

(4) Yo bay eneji pou sentéz pwoteyin yo.

27 Anpil syantifik enkyete pou kek resous fini Late

paske imen yo

(1) itilize gaz kabonik pi vit pase kantite ki
pwodui

(2) mete deche endistriyel nan ranble

(3) nuizib pou sikilasyon eneji ant konsomate yo
ak pwodikte yo

(4) itilize gwo kantite nan keék materyel ki pa
kapab renouvle

28 Anpil kominote te komanse pwogram pou
elimine pyebwa ki toujou gen féy apre sezon fét
la. Pwogram sa yo pemet moun yo pou yo rape,
epi rip ki fome yo simaye nan pak yo ak nan zon
lwazi yo kom pay. Pwogram sa yo bay avantaj pou
anviwonman an 1&

(1) yo ogmante polisyon nan pak yo

(2) pran plis espas nan ranble yo

(3) retounen materyel yo nan anviwdonman an
(4) ogmante gaz kabonik ki nan atmosfe a

[KONTINYE]



29 Chyen modeén yo se desandan direk lou gri a. Yo te fek parét depi apepre 130,000 ane. Jodi a, yo se apepre
150 ras chyen domestik diferan, yon ti kantite yo montre anba la a.

Lou gri

Tout chen kay modén yo se desandan lou gri a.

adapte nan: www.pbs.org

Bon jan varyete chyen moden yo kapab eksplike dapre
(1) seleksyon atifisyel chyen yo sou anpil ane (3) modifikasyon jenetik nan lou gri ki vivan jodi a
(2) klonaj chyen domestik yo (4) seleksyon natirel ki anfave lou yo sou chyen yo

30 Dyagram ki anba la a montre yon modifikasyon ki te fét pandan pwosesis replikasyon yon pdsyon nan yon
jen. Chif yo idantifye pozisyon baz espesifik ki nan sekans lan.

Replikasyon
ATCCGCATCTTAT —> ATCGCATCTTAT
123 456 7 8 910111213
Modifikasyon sa a pi ka se rezilta
(1) yon ranplasman nan baz 2 (3) yon entwodiksyon baz 3
(2) yon sipresyon baz 2 (4) yon sipresyon baz 4

Pati B-1
Reponn tout kesyon ki nan pati sa a. [13]
Enstriksyon (31-43): Pou chak deklarasyon oswa kesyon, ekri sou fey repons apa ou animewo mo oswa

ekspresyon ki pi byen konplete deklarasyon an oswa ki pi byen reponn kesyon an.

Sévi ak dyagram ki anba la a ak sa ou konnen nan biyoloji pou reponn kesyon 31 ak 32. Dyagram nan reprezante
yon rezo manje.

A\ =
=W =
\)‘Jlr///”/_///
NS W ' S=
AN NN
Y\ ’ |
N \
.
) N~
b RS
RN

Zeb Djondjon Bakteri Pyebwa

31 Kisa flech yo ki nan dyagram nan reprezante?

(1) yon ogmantasyon nan popilasyon an (3) sikilasyon eneji
(2) evolisyon oganis (4) siksesyon ekolojik

32 Ki deklarasyon ki dekri korekteman enté-aksyon ant dganis yo ki nan ekosistem sa a?
(1

Fokon yo se predaté zwazo ki manje ensek, men pa predate zwazo ki manje grenn.
Fokon yo ak koulév yo se predate lapen ak sotrel.
Lapen yo ak sourit yo ap fé konpetisyon pou zeb yo ak grenn flé yo.

Sotrel yo ak sourit yo ap fé konpetisyon pou zéb yo, men pa pou grenn flé yo.

~— — ~— ~—

(2
(3
(4

33 Imen yo modifye ekosistém yo avek aktivite yo fé espre pafwa oswa avek aktivite yo pa eré. Nan Etazini,
imen yo modifye ekosistem yo lé yo entwodui espes anvayise ki depase espés endijén yo. Ki aktivite ki te
lakdz entwodiksyon yon espes anvayisé pa ere?

(1) enpotasyon plant japone ki rele renouwe paske li gen yon flé ki atiran

(2) transpd moul zebre nan Gran Lak yo 1& yo dechaje dlo yo pran nan pd ewopeyen yo pou estabilize gwo
bato yo

(3) lagaj krabmitén chinwa yo nan Rivyé Hudson pou kreye yo kdm yon sous manje

(4) plantasyon lizimak vyolét yo te pote isit la soti nan Ewdp kom yon sous medikaman

34 Dyagram ki anba la a reprezante yon selil espesyalize ki rasin yon plant. Fléch yo ki nan dyagram nan endike
mouvman molekil oksijén ak dlo ki nan selil la.

Lejann
X = molekil dlo

@ = molekil oksijen

Ki flech nan tablo anba la a ki idantifye korekteman pwosesis ki responsab pou mouvman chak kalite
molekil ki reprezante nan dyagram nan?

Ranje Dlo Oksijén
(1) |difizyon transpo aktif
(2) |difizyon difizyon
(3) [transpo aktif difizyon
(4) [transpo aktif transpo aktif

Seévi ak graf ki anba la a ak sa ou konnen nan biyoloji pou reponn kesyon 35. Graf la montre nivo ekspresyon
jenetik senk (5) jen diferan nan selil ki nomal yo ak nan selil ki lakoz kanse yo.

Ekspresyon Jenetik nan

800 Selil Kanse ak Selil Nomal

7.00 ]
6.00
5.00
4.00
3.00

2.00 ] Lejann
1.00 [ Selil Kansé
0.00 . . Ij_| . [T 3 Selil Nomal
Jén Jén Jén Jén Jén

1 2 3 4 5

Nivo Ekspresyon Jenetik
(peptid ki sentetize/segonn)

35 Ki deklarasyon ki se yon konklizyon valab ki kapab fet dapre done ki nan graf sa a?

(1) Chanjman nan nivo ekspresyon jén ki nan jén 4 kapab endike li jwe yon wol prensipal nan devlopman
kanse.

(2) Diminisyon leje nan ekspresyon jenetik ap toujou lakoz fomasyon selil kanse yo.

(3) Selil yo ap devlope kanse si ekspresyon jenetik senk (5) jén rete anba kat (4) peptid pa segonn.

(4) Yon ogmantasyon nan nivo ekspresyon jenetik nan senk (5) jén sa yo nesesé pou kanse devlope nan selil

YO.

36 Selil kek oganis gen klowoplas ak mitokondri. Ki deklarasyon ki dekri sa ki ta rive nan selil sa yo si yo te
deplase nan yon anviwdonman ki gen limyé pou ale nan yon anviwonman ki gen féenwa?

(1) Kantite oksijén ki prezan ta diminye epi kantite gaz kabonik lan ta ogmante.

(2) Kantite glikoz ki prezan ta ogmante epi ATP pa ta disponib anko.

(3) Kantite gaz kabonik ki prezan ta diminye epi ATP ta kontinye sentetize.

(4) Kantite oksijén ki prezan ta ogmante epi kantite glikoz ki disponib lan ta diminye.

37 Nan sezon prentan ane 2010, te gen yon eksplozyon katastwofik sou yon platfom foraj petwol nan oseyan
an, ki lakoz anpil milyon galon petwdl degaje nan Golf Meksik. Anpil dganis te mouri akdz labou epé ki nan
abita yo. Men, nan kek dganis, tankou fwidme, petwdl la te kole nan tisi ki andedan kokiy yo. Ki deklarasyon
ki eksprime yon gwo enkyetid ekolojis yo konsénan akimilasyon petwdl la nan séten oganis ki nan ekosistem
Golf Meksik?

(1) Pi gwo Oganis yo manje fwidme yo epi plis sibstans chimik anpile nan tisi yo.
(2) Fwidme ap anpeche 1ot dganis yo jwenn petwol la.

(3) Pi piti 0ganis yo p ap afekte nan sibstans chimik yo.

(4) Petwol la ap mwen afekte pi gwo oganis yo, paske yo kapab manje 1ot oganis yo.

Seévi ak enfomasyon ak tablo done ki anba la a ak sa ou konnen biyoloji pou reponn kesyon 38 ak 39.

Yo te kouve ze fekonde ki gen anbriyon nan menm espes kayiman yo nan diferan
tanperati. Yo montre seks pwojeniti ki kale a nan tablo ki anba la a.

Séks Pwojeniti ki Kouve nan Diferan Tanperati

Tanperati pou Kouve Ze

26°C 28°C 30°C 32°C 34°C 36°C
Kantite Ze yo ltilize 100 100 100 100 100 100
Kantite Anbriyon ki te Mouri 80 4 3 2 6 86
Kantite Femél ki te Kale 20 96 97 85 0 0
Kantite Mal ki te Kale 0 0 0 13 94 14

38 Yon revizyon done sa yo kapab bay konklizyon ki endike

(1) pifo ze kayiman yo te kale si yo kouve a 26°C
(2) seks pwojeniti a depannde tanperati ze a kale
(3) kayiman femel yo devlope nan tanperati ki pi wo
(4) tanperati a pa afekte lavi anbriyon kayiman yo

39 Pousantaj femel vivan yo a 32°C nan kantite orijinal ze kouve yo se te

(1) 13% (3) 85%
(2) 2% (4) 98%

Seévi ak graf ki anba la a ak sa ou konnen nan biyoloji pou reponn kesyon 40 ak 41. Graf la montre kwasans
yon popilasyon lapen nan yon ekosistém espesyal.

Popilasyon Lapen nan yon Ekosistém Espesyal

Gwose Popilasyon

Tan

40 Ki fakte anviwonman ki te kapab lakoz chanjman ki endike nan A?

(1) gen plis ebivd ki predate (3) ogmantasyon kantite dekonpoze yo
(2) gen plis manje ki disponib (4) plis konpetisyon pami kanivo yo

41 Sou yon perydd tan, pozisyon liy ki gen tireé a ta deplase ant pozisyon B ak pozisyon C sou graf sa a si

(1) to natalite popilasyon lapen an te egal ak to motalite popilasyon lapen an

(2) te gen yon diminisyon nan kantite predate lapen yo ak yon ogmantasyon nan disponiblite plant yo
(3) te gen yon diminisyon nan disponiblite mineral yo, dlo, ak abri

(4) tout popilasyon lapen yo te emigre nan yon nouvo ekosistem ki gen plis ototwof

Seévi ak dyagram ki anba la a ak sa ou konnen nan biyoloji pou reponn kesyon 42 ak 43. Dyagram nan

reprezante efé de (2) sibstans chimik, A ak B, nan konseve nivo glikoz ki nan san nan imen yo.

l

Nivo nomal
glikoz san

Konsantrasyon Diminisyon
glikoz san konsantrasyon
ogmante \ i . / glikoz san

l Si Si l
Sibstans A \ / Sibstans B
degaje nan degaje nan

san an san an

|

Estimile ogmantasyon Estimile degajman
absopsyon glikoz glikoz ki estoke
selil yo fe nan selil yo
l Le sa a Le sa a l
Diminisyon Konsantrasyon
konsantrasyon glikoz san
glikoz san ogmante

42 Ente-aksyon sibstans A ak B se yon egzanp

(1) yon mitasyon jenetik
(2) reyaksyon omeyostatik

(3) yon repons iminite
(4) transpo aktif

43 Ki deklarasyon ki korék konsénan sibstans ki konséne nan ente-aksyon sa yo?

(1

(2
(3
(4

Sibstans A se ensilin, selil ki nan pankreyas la degaje.

Sibstans B se yon molekil resepte chimik globil yo pwodui.

Yo klase sibstans A ak B kom katalis biyolojik.

Sibstans A se yon sibstans chimik globil espesyalize yo pwodui.

\_/\./\./\./

Pati B-2
Reponn tout kesyon ki nan pati sa a. [12]
Enstriksyon (44-55): Pou kesyon ki gen repons ochwa yo, ekri sou féy repons apa ou nimewo chwa ki, nan

sa yo bay yo, pi byen konplete chak deklarasyon, oswa ki pi byen reponn chak kesyon. Pou tout 1ot kesyon ki nan
pati sa a, swiv enstriksyon yo bay nan kesyon an epi ekri repons ou yo nan espas yo bay nan tiliv egzamen sa a.

44 Yo montre de (2) obsévasyon nan yon mikwoskop limye konpoze yon preparasyon selil nan dyapozitiv imid
nan foto ki anba la yo.

Pwosedi
_—

Obseévasyon A Obsévasyon B

Ki pwosedi yo te pi ka swiv pou jwenn obsévasyon B? [1]

ALE NAN PWOCHEN PAJ LA

Seévi ak tablo done ki anba la a ak sa ou konnen biyoloji pou reponn kesyon 45 jiska 47. Tablo done a montre
konsantrasyon estwojén nan pikogram yo pou chak mililit (pg/mL) nan san yon fanm sou yon peryodd 28 jou.

Konsantrasyon Estwojén nan San

Jou Konsantrasyon
Estwojén (pg/mL)
1 30
5 80
10 200
15 180
20 30
28 25

Enstriksyon (45-46): Avek enfomasyon ki nan tablo done yo, trase yon graf lineyé sou griy la dapre eksplikasyon
ki anba la yo.

45 Make yon echel apwopriye, san okenn separasyon, sou aks ki gen non “Konsantrasyon Estwojen.” [1]

46 Reprezante done yo pou konsantrasyon estwojén nan sou griy la. Antoure chak pwen avek yon ti sek epi

konekte pwen yo. [1]

Egzanp: @—@/®

Konsantrasyon Estwojen nan San

Konsantrasyon Estwojén (pg/mL)

0 2 4 6 810121416 1820 22 24 26 28 30
Jou

Not: Ou ta dwe ekri repons pou kesyon 47 la sou féy repons apa ou.

47 Konsantrasyon estwojén nan jou 8 la pi pre

(1) 28 pg/mL (3) 150 pg/mL
(2) 80 pg/mL (4) 200 pg/mL

Seévi ak ekwasyon mo ki anba la a ak sa ou konnen nan biyoloji pou reponn kesyon 48 ak 49. Ekwasyon yo
reprezante de (2) pwosesis byochimik ki fét nan dganis vivan yo. Let X reprezante yon molekil ki pwodui nan
pwosesis 1.

Pwosesis 1: oksijen + glikoz — gaz kabonik + dlo + X
Pwosesis 2: gaz kabonik + dlo — oksijen + glikoz

48 Idantifye molekil let X reprezante nan pwosesis 1. [1]

Not: Ou ta dwe ekri repons pou kesyon 49 la sou féy repons apa ou.

49 Ki pwosesis ki fet nan selil yon fey plant vet?

(1) pwosesis 1, selman (3) ni pwosesis 1 ni pwosesis 2
(2) pwosesis 2, selman (4) pwosesis 1 ak pwosesis 2 alafwa

Seévi ak graf ki anba la a ak sa ou konnen nan biyoloji pou reponn kesyon 50 jiska 53. Graf la montre kek
evénman ki gen pou we ak sik repwodiksyon femel imen.

Kwasans folikil Ovilasyon
Seksyon /) Evénman Q n )
A nan ove a
®
Estwojén

Seksyon / Nivo omon
B nan san an

Pwojestewon

Seksyon Pawa

C matris la |y ’rx/\r“/u/n/
S o de e el o Ve

[ T 1
0 2 4 6 8 10 12 14 16 18 20 22 24 26 28
Jou Reg la

Not: Ou ta dwe ekri repons pou kesyon 50 lan sou féy repons apa ou.

50 Ki seksyon graf la ki reprezante estrikti dmon yo montre yo afekte direkteman?

(1) seksyon A ak seksyon B, selman (3) seksyon A ak seksyon C, selman
(2) seksyon B ak seksyon C, selman (4) seksyon A, seksyon B, ak seksyon C

51 Dapre graf la, nan ki jou ze a degaje nan oveé a? [1]

Jou:

52 Ki seksyon graf la ki montre pozisyon kote zigdt la ta pi ka vin enplante epi devlope? [1]

Seksyon:

53 Idantifye yon 16t omon repwodiktif imen yo pa montre sou graf sa a. [1]

Seévi ak enfomasyon ki anba la yo ak sa ou konnen nan biyoloji pou reponn kesyon 54 ak 55.

Diferan espés plant bezwen kantite diferan limye soley direk pou yo kapab fleri. Yon
elev te chwazi yon eksperyans pou detemine kantite tan ekspozisyon nan limye soléy direk
la nesesé pou yon espeés plant espesyal pwodui fle. Elév la te rasanble done ki anba la yo.

0 edtan, 0% ki gen fle; 9 edtan, 0% ki gen fle
1 edtan, 0% ki gen flé; 5 edtan, 90% ki gen fle
3 &dtan, 80% ki gen fle; 7 édtan, 10% ki gen fle

54 Oganize done elév la rasanble yo, depi nan dire tan ki pi kout la pou rive nan dire tan ki pi long lan, nan
tablo done ki anbala a. [1]

Relasyon Ekspozisyon nan Limyé Soléy la nan Pwodiksyon Flé a

Kantite Edtan Ekspozisyon Pousantaj Plant
nan Limye Dirék Soléy la ki gen Fle

55 Nan fen eksperyans lan, elév la te deklare si plant yo ekspoze nan plis édtan soléy, y ap toujou pwodui yon
pi gwo pousantaj fle. Eske se yon konklizyon ki valab? Sipote repons ou. [1]

Pati C
Reponn tout kesyon ki nan pati sa a. [17]

Enstriksyon (56-72): Ekri repons ou yo nan espas ki deziyen pou sa nan tiliv egzamen sa a.

Sevi ak enfomasyon ki anba la yo ak sa ou konnen nan biyoloji pou reponn kesyon 56 jiska 57.

Bés nan Espes Anfibyen yo

Bes nan espés anfibyen yo, tankou grenouy, krapo, ak salamann, ta ka afekte fason
ekosistem yo fonksyone. Anfibyen yo manje anpil kalite ti dganis ki siviv 1& yo konsome fey
sech (matye fey ki ate ekosistem yo). Ti dganis sa yo gen ladan bet tankou ve té, miryapod,
milpat, klopdt, ak anpil espés ensek. Poutét sa, anfibyen yo se viktim pwason, ewon, tamya
swis, tamya ki gen tre, rena, koyodt ak lot bet.

Aktivite imen yo souvan lakoz yon rediksyon nan kantite popilasyon anfibyen yo. Lé
popilasyon anfibyen yo redui, oganis ki se viktim anfibyen yo ogmante nan kantite. Le
popilasyon ti dganis foré yo ogmante, kantite fey sech yo diminye. Diminisyon nan kantite
fey sech yo nan sol fore a ka gen konsekans negatif sou ekosistém fore a.

56 Idantifye yon aktivite imen epi dekri fason aktivite a kapab lakoz dirékteman oswa endirekteman yon

rediksyon nan popilasyon anfibyen yo. [1]

57 Endike yon konsekans posib yon ogmantasyon nan kantite fey séch yo nan sol fore a ta gen sou popilasyon
anfibyen an. Sipote repons ou. [1]

Seévi ak enfomasyon ki anba la yo ak sa ou konnen nan biyoloji pou reponn kesyon 58 jiska 59.

Syantifik yo Di Konsa, Reken Femel yo te Repwodui San ADN Reken Mal yo

Yon reken-mato ki te akouche nan yon akwarydm Nebraska te repwodui san li pa t pran
parey, dapre sa yon analiz jenetik montre.

Yo te jwenn fom repwodiksyon aseksyel sa a, ki rele pantenojenez, nan 1ot espés vétebre,
tankou kek koulev ak leza. Men, se premye fwa yo te note sa nan yon reken....

Olye sa, pwop sibstans jenetik reken femel la te melanje pandan pwosesis divizyon selile
sa a ki pwodui yon ze. Yon selil ki rele ovosit segonde, ki gen mwatye kwomozom femel epi
nomalman ki vin ze, te fizyone avek yon 1ot selil ki rele ko pole segonde, ki gen [kantite]
sibstans jenetik idantik....

Robert E. Hueter, direkte Sant pou Rechéch sou Reken (Center for Shark Research)
nan Mote Marine Laboratory ki nan Sarasota, Fla., di konsa rezilta a te ede retire yon
mankman nan entépretasyon patenojenez, yo te jwenn ki fet nan pifo liy vétebre yo, eksepte
mamife yo, epi jiska kounye a, pwason katilajine tankou reken....

Dokte Hueter di konsa, “Se yon taktik dénye rekou bet yo itilize 1& yo pa kapab jwenn
parey ditou.”

Sous: Henry Fountain, The New York Times, May 23, 2007

58 Endike ki patenojenez yo konsidere ki se yon fom repwodiksyon aseksyel. [1]

59 Eksplike pou kisa patenojenéz kapab pwouve li nuizib pou lavi espeés sa a si yo te selman metod
repwodiksyon reken. [1]

Seévi ak enfomasyon ki anba la yo ak sa ou konnen nan biyoloji pou reponn kesyon 60 jiska 62.

Tik yo, tankou tik ki nan sef ak tik ki nan chen, manje san imen ak 16t bét. Pati pwosesis
nouriti a gen ladan tik ki enjekte saliv li pou ede fé san an sikile. Nan pwosesis la, yo pafwa
transmeét dganis maladi ba parazit yo. Pafwa tik yo ale sou rad, epi yo kapab rete la pandan
kek jou anvan yo vréman mode parazit yo.

Yon syantifik te jwenn tik yo ta kapab siviv menm l& yo te ekspoze nan dlo cho ak detéjan
nan yon machin lesiv.

Elév yo te chwazi eksperyans ki anba la a pou teste kijan tik yo siviv byen nan sik machin
lesiv dlo cho ki gen detéjan. Remake kek detay konsepsyon an pa korek.

Ipotéz: Eske tik yo siviv nan yon sik lavaj ki gen dlo cho ak detéjan nan machin lesiv?

Done ki pou Rasanble: Kantite tik ki siviv nan sik lavaj avék dlo fret

Gwoup Kontwol Gwoup pou Eksperyans
Sije Tes la: tik ki nan lyev tik ki nan chen
Preparasyon Eksperyans tik ki nan sik lavaj ki gen dlo tik ki nan sik lavaj ki gen dlo
lan: fret ak detéjan cho ak detejan
Kantite yo ltilize: 10 100

60 Idantifye yon eré avek ipotez la. [1]

61 Eksplike pou kisa done elév la pwopoze pou yo rasanble yo pa ta ka teste sa elév yo te gen entansyon fe a. [1]

62 Idantifye yon eré nan model elev la nan zon onbraje tablo a epi eksplike kijan elev la ta dwe chanje
eksperyans lan pou korije eré a. [1]

Ere:

Koreksyon:

Seévi ak pasaj ki anba la a ak sa ou konnen nan biyoloji pou reponn kesyon 63 jiska 66.

Retou Gwo Papiyon Ble a

Nan ane 1979, yo te deklare Gwo Papiyon Ble a disparét nan Wayom Ini, malgre efo ki
te fet pou pwoteje marekaj kote li t ap viv yo.

Rechech ki fet nan sik lavi papiyon an te dekouvri done ki endike anba la yo. Papiyon
yo ponn ze yo sou pye ten k ap fleri, epi cheni yo tonbe nan teé apre ze yo kale. Jén cheni
papiyon yo gen “glann siwo myel” nan pwent deye yo, ki, le foumi wouj estimile yo, fé cheni
yo santi ak ajite tankou foumi wouj. Foumi wouj yo trete cheni papiyon yo kom lav foumi
epi foumi wouj yo mennen cheni papiyon yo nan kay yo anba té. Foumi wouj yo kontinye
pran swen yo, menm si cheni yo manje lav foumi yo pandan 10 mwa anvan yo vole kom
papiyon adilt nan sezon prentan.

Foumi wouj yo viv nan teren zeb ki kout. Zéb la kout ase pou kite soley la chofe sol la.
Sa se kote foumi yo jwenn epi manje ensek yo ak plant yo. Lapen yo te kenbe zeb la kout
jouk nan mitan ane 1950 yo, lé popilasyon lapen yo te devaste toudenkou akoz yon maladi
viral. Answit, kiltivate yo te kite patiraj yo grandi twop 1& yo pa t kite betay la manje z&b la.
Foumi wouj yo te disparet & zeb ki pi wo a te ogmante lonbraj la epi refwadi sol la.

Yo te vini ak yon pwogram pou pwoteje patiraj yo kote foumi wouj yo te gen nich.
Kantite yo te retounen. Yo te mennen popilasyon Gwo Papiyon Ble yo nan peyi Lasyéd nan
zOn nan, epi kounye a Gwo Papiyon Ble a ap ogmante anko.

63 Dekri yon fason imen yo gen yon konsekans negatif sou ekosistem foumi wouj la. [1]

64 Dekri yon adaptasyon ki prezan nan cheni papiyon ki pemet Gwo Papiyon Ble a siviv. [1]

65 Nan espas ki anba la a, konstwi yon chén manje ki gen ladan omwen twa o6ganis, tankou yon pwodikte,
ki ta prezan nan ekosistem foumi an. [1]

66 Chwazi yon dganis nan chén manje ou te konstwi a epi ekri li sou liy ki anba la a. Endike yon fason
eliminasyon oganis ou te chwazi a ta afekte yon 16t dganis ki nan chén manje a. Sipote repons ou. [1]

Oganis:

Seévi ak enfomasyon ak foto yo ki anba la a ak sa ou konnen nan biyoloji pou reponn kesyon 67 jiska 69.
Anplis itilizasyon zorey pou odisyon, zorey gen anpil veso sangen ki pemet chalé soti nan
l& a. Bet ki viv nan klima cho yo ka gen zorey ki gen gwo zon ki ekspoze nan anviwonman an.
Bet ki nan klima fret yo gen yon zoreéy ki pi piti ki anpeche yo ekspoze nan anviwdonman nan
yon minimom. Foto ki anba la yo montre yon lyév nan rejyon dezé sidwes Etazini ak yon rena
sab Afrik-di-No ki gen gwo zoréy, ak yon lyév Amerik ak yon rena aktik ki gen ti zorey.

Lyév Rena Sab Lyév Amerik Rena Aktik

67-69 Diskite sou fason te ka gen diferans nan gwosé zoréy nan dganis sa yo. Nan repons ou, asire ou:
* eksplike fason gwose zorey bet sa yo kapab ede beét yo siviv nan anviwonman yo [1]
* Idantifye yon pwosesis ki pi te ka genyen nan bet ki nan klima cho ki gen gwo zorey, pandan bet ki
nan klima frét yo gen ti zorey [1]
e endike fason twdp pwodiksyon pwojeniti nan chak espés pou anpil jenerasyon te kontribiye nan
prezans diferan gwose zoréy yo [1]

Seévi ak enfomasyon ki anba la yo ak sa ou konnen nan biyoloji pou kesyon 70 ak 71.

Plasmodyom, parazit ki pi ka touye moun, lakdz maladi ki rele malarya. Parazit la antre
nan kouran sangen an l& yon moustik mode yon moun, epi li kache nan fwa moun nan anvan
li anvayi globil wouj yo. Finalman, anpil milyon globil enfekte eksploze imedyatman, sa ki
lakoz lafyev ak lanmo sou 3 milyon moun chak ane nan lemonn.

Sous: Zimmer, February 12, 2001, “Animal Parasites — As Gross As It Gets,”
“Science World,” pg 11.

70 Endike yon rezon ki fé yo konsidere Plasmodyom kom yon parazit pou imen yo. [1]

71 Endike yon konsekans negatif sou imen ¢ itilizasyon pestisid pou moustik yo diminye. [1]

72 Si yo te simaye yon gwo kantite ebisid, yon sibstans chimik ki la pou touye move zeb, pa eré nan yon
gwo lak, li te kapab menase tout dganis k ap viv nan lak la. Endike yon fason konsekans touye move zeb

ki nan lak la kapab detwi popilasyon pwason yo ak lot bet yo. [1]

Pati D
Reponn tout kesyon ki nan pati sa a.  [13]
Enstriksyon (73-85): Pou kesyon ki gen repons ochwa Yo, ekri sou fey repons apa ou nimewo chwa ki, nan

sa yo bay yo, pi byen konplete chak deklarasyon, oswa ki pi byen reponn kesyon an. Pou tout 1ot kesyon k1 nan
pati sa a, swiv enstriksyon yo bay nan kesyon an epi ekri repons ou yo nan espas yo bay nan tiliv egzamen sa a.

Seévi ak dyagram ki anba la a ak sa ou konnen nan biyoloji pou reponn kesyon 73 ak 74. Dyagram nan reprezante
relasyon evolisyon pami kek primat.

Chenpanze
Oranwoutan

Veve ak Genon
Makak ak Babwen

Goriy
Jibon
Senj

Tan Prezan
A

Zansét Komen

Not: Ou ta dwe ekri repons pou kesyon 73 ak 74 sou féy repons apa ou.

73 Ki deklarasyon ki pi byen dekri yon relasyon ant zanset komen an ak 1ot dganis ki nan dyagram nan?

(1) Zanset komen pi ka gen segman ADN k ap menm pou chak 1ot dganis yo.

(2) Zanset komen pi ka gen pou we ak makak yo pase jibon yo.

(3) Oranwoutan yo ak goriy yo gen egzakteman menm ADN ak zanset komen an.
(4) Chenpanze ak babwen yo se te premye 0ganis ki te evolye nan zanset komen an.

74 Yon liy ki reprezante yon oganis ki pi asosye ak yon senj yo rele antel epi ki te evolye nan apepré menm lé
ak jibon yo ta reprezante apati pwen

1) A (3) C
(2) B (4) D

75 Paran yon nouvo tibebe kwe yo te pran timoun ki pa pou yo nan lopital la pou pote lakay yo. Yo te fe
elektwoforez an jel avek keék echantiyon ADN nan paran yo ak nan timoun nan. Yo montre yon seksyon
rezilta elektwoforeéz an jel anba la a.

Manman Papa Pitit } Kaj yo

Not: Ou fet pou ekri repons pou kesyon 75 lan sou féy repons apa ou.

Ki konklizyon ki valab dapre rezilta elektwoforez an jel la?

(1) Yo gen timoun ki korek la, paske enfomasyon jenetik timoun nan idantik ak enfomasyon jenetik papa a.

(2) Yo gen timoun ki pa pou yo a, paske enfomasyon jenetik timoun nan pa menm ak enfomasyon jenetik
okenn nan paran yo.

(3) Yo gen timoun ki pou yo a, paske enfomasyon jenetik timoun nan soti nan toulede paran yo.

(4) Yo gen timoun ki pa pou yo a, paske enfomasyon jenetik timoun se menm ak enfomasyon jenetik
manman an.

Not: Ou fet pou ekri repons pou kesyon 76 la sou fey repons apa ou.

76 Tan ki sek anpil-anpil ak tan ki imid anpil-anpil nan Zile Galapagos yo lakoz rezév manje a chanje souvan.
Pandan ane sechrés yo, manje se sitou gwo grenn di, epi yo jwenn penson ki gen gwo bék yo an pi
gwo kantite.

Ki deklarasyon ki pi byen eksplike obsevasyon sa a?
(

1
(2
(3
(4

) Anviwonman sek yo lakdz mitasyon nan penson yo.

) Penson yo grandi pi gwo & yo jwenn plis dlo.

) Ti penson yo vin pi piti pandan sezon sek yo.

) Dimansyon gwo bek la se yon adaptasyon nan kondisyon sek yo.

Seévi ak enfomasyon ki anba la yo ak sa ou konnen nan biyoloji pou kesyon 77 ak 78.

Twa (3) elév te kontwole poul yo an batman pa minit (bpm) pandan yo te chita nan klas
la. Rezilta yo prezante nan tablo done ki anba la a.

Poul Twa (3) Elév yo

Eléev Poul (bpm)
1 73
2 85
3 67

77 Endike yon rezon ki fé poul yo pa t menm pou tout twa (3) elev yo, menmsi yo tout t ap repoze
anmenmtan. [1]

78 Ki poul mwayen, an bpm, pou gwoup elév sa a? [1]

bpm

Seévi ak enfomasyon ak tablo done ki anba la a ak sa ou konnen biyoloji pou reponn kesyon 79 ak 80.

Nan yon eksperyans, twa (3) plant menm espes t ap grandi nan chak nan sis (6) po
idantik. Yo te mezire wote plant yo 1é kwasans lan te kdomanse. Yo te wouze chak nan po yo
chak jou avek solisyon sale ki gen konsantrasyon diferan. Done pou eksperyans lan prezante
nan tablo done ki anba la a.

Efé Solisyon Sale a sou Woté Plant yo

Gwoup Pousantaj_$o||syon Woté Orijinal Mwayen | Woté Final Mwayen
Sale yo Itilize pou A o
Plant (santimet) (santimet)
Wouze Plant yo

A 0 2 30

B 1 2 28

C 2 3 15

D 3 2 10

E 4 3 (mouri)

F 5 3 (mouri)

79 Endike efé ogmantasyon pousantaj sel nan solisyon an ki sévi pou wouze plant yo sou woté final mwayen
plant ki nan gwoup A jiska D. [1]

80 Endike yon fason difizyon te patisipe nan koz lanmo plant ki nan gwoup E ak F. [1]

Not: Ou fet pou ekri repons pou kesyon 81 sou féy repons apa ou.

81 Nan yon eksperyans pou detemine efé egzésis fizik sou poul la, yon elev tcheke poul li anvan ak apre li fe
egzesis fizik pandan anpil minit. Objektif pou tcheke poul li anvan li fe egzesis fizik seke sa
(1) sevi kom konklizyon pou eksperyans lan
(2) nesese pou jistifye dimansyon echantiyon an
(3) sevi kom yon kontwol pou eksperyans lan
(4) nesese pou kreye yon ipotéez

Not: Ou fet pou ekri repons pou kesyon 82 sou féy repons apa ou.
82 Kisa yon avantaj yon chanjman genyen nan poul la apre egzesis fizik la?
(1) Ké a bezwen pwodui plis enéji pou voye nan selil miskilati aktif yo epi pou konséve omeyostazi.
(2) Yon ogmantasyon sikilasyon san retire pwodui deche anplis nan selil miskilati aktif yo.
(3) San an retire oksijen nan selil miskilati ki pa t aktif yo epi li mennen li nan selil miskilati ki aktif yo.
(4) San an alimante selil miskilati aktif yo avek gaz kabonik pou netralize deche ki nan selil sa yo.

83 Dyagram ki anba la yo reprezante grenn yo pran nan yon pye kawot ak grenn yo pran nan espes plant 1, 2 ak 3.

Kawot Espes 1l | Espés?2 Espés 3

[ Z\|[ %o
# 5% ) |\ °a®

Ki espés yo ta espere ki te pi sanblab avek kawot la? Sipote repons ou. [1]

84 Anplis yo genyen yon varyasyon nan karakteristik bek yo, dekri yon 1t varyasyon nan yon espés penson ki
kapab fasilite sivi yon zwazo apa. Sipdte repons ou. [1]

85 Idantifye oswa dekri yon zouti yo itilize nan laboratwa “The Beaks of Finches” (Bék Penson), epi eksplike
pou kisa karakteristik espesyal bek la te reprezante swa yon avantaj oswa yon dezavantaj nan konpetisyon
an. [1]

Zouti:

Avantaj oswa dezavantaj:

Eksplikasyon:

Living Environment-June *14 Haitian Creole Edition [30]






LIVING ENVIRONMENT HAITIAN CREOLE EDITION

Enprime sou Papye Resikle

NOILIA3 377034D NVILIVH LNJINNOYHIANT ONIAIT



